
universiteti; 

Zulfiqorov Sherzod Xurramovich – yuridik fanlar 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Shaxs shaʼni va qadr-qimmati – shaxsning ijtimoiy mavqeyi, uning jamiyatdagi oʻrni, 

boshqalar bilan doimiy ijtimoiy aloqalariga va ruhiy holatiga bevosita taʼsir koʻrsatadigan 

asosiy omillarning biridir. Shuning uchun, shaxslarning shaʼni va qadr-qimmati, obroʼsini 

hurmat qilinishi va huquqiy himoyasini taʼminlash davlatning ustuvor yoʼnalishlaridan biridir. 

Xususan, shaxsning shaʼni va qadr-qimmati himoyasining huquqiy kafolati milliy 

qonunchiligimizda asosiy tamoyillardan biri sifatida mustahkamlangan. Birlashgan Millatlar 

Tashkilotining (BMT) Inson huquqlari umumjahon deklaratsiyasining 1-moddasida “Hamma 

odamlar oʼz qadr-qimmati hamda huquqlarida erkin va teng boʼlib tugʼiladilar. Ularga aql va 

vijdon ato qilingan, binobarin bir-birlariga nisbatan birodarlik ruhida munosabatda boʻlishlari 

kerak.“-, deb koʼrsatilgan boʼlib, mazkur hujjat Oʼzbekiston Respublikasi tomonidan 

ratifikatsiya etilgan.  

Konstitutsiyamizning 31-moddasida esa “Har bir inson shaxsiy hayotining daxlsizligi, 

shaxsiy va oilaviy sirga ega boʻlish, oʻz shaʼni va qadr-qimmatini himoya qilish huquqiga ega.“ 

deb belgilangan [1]. Bu esa shaxs qadr-qimmatini taʼminlash davlat tomonidan muhofaza 

etilishini va konstitutsiyaviy normalarning xalqaro standartlarga mos ravishda 

takomillashtirilayotganligidan dalolat beradi. 

Prezidentimiz Sh.M.Mirziyoyev 2023-yilning 19-sentyabr kuni Birlashgan Millatlar 

Tashkiloti Bosh Assambleyasining 78-sessiyasidagi nutqida mamlakatimiz “Inson qadri va 

manfaatlari uchun” degan ezgu gʻoya asosida demokratiya va adolat tamoyillarini 

mustahkamlashga qaratilgan tub islohotlar yoʻlidan dadil ilgari borayotganini nufuzli 

minbardan turib qatʼiy taʼkidlagan edilar [2]. 

Inson shaʼni va qadr-qimmatini taʼminlash boʼyicha amalga oshirilayotgan qator chora-

tadbirlarga qaramasdan, ijtimoiy hayotda uni buzish holatlari ham uchrab turadi. Shaxsning 

shaʼni va qadr-qimmatini kamsitish va tahqirlash kabi harakatlarning ijtimoiy xavfliligi 

shundan iboratki, u bir vaqtning oʼzida jamiyatda oʼrnatilgan odob-axloq qoidalariga putur 

yetkazadi va qonun hujjatlarida mustahkamlangan talablarning buzilishiga olib keladi. 

Demokratik va huquqiy davlatda esa shaxslarning bunday huquqqa xilof harakatlari bir qancha 

huquqiy javobgarlikni keltirib chiqaradi. Masalan, shaxsni bunday kamsitish, tahqirlash 

aybdorlarni nafaqat fuqarolik, balki maʼmuriy va jinoiy javobgarlikka tortish uchun asos 

hisoblanadi.  

Shaʼn – bu shaxsga nisbatan jamiyatning obyektiv fikri boʼlib, shaxsning ijtimoiy 

bahosini anglatadi. Qadr-qimmat deganda – yuzaga kelgan jamiyatning obyektiv fikri asosida 

unga baho berilishi, jamiyatdagi oʼrni tushuniladi [3; 290.]. 

Fuqarolik Kodeksining 100-moddasiga asosan, shaxs oʼz shaʼni va qadr-qimmati yoki 

ishchanlik obroʻsiga nafaqat shaxslar, balki ommaviy-axborot vositalari orqali putur 

yetkazilganda u oʼz huquqlarini himoya qilishni soʼrab sudga murojaat qilishi mumkin. Qaysi 

ommaviy-axborot vositasi orqali shaxsning shaʼni va qadr-qimmatiga putur yetkazilgan boʼlsa, 

aynan oʼsha ommaviy-axborot vositasida raddiya berilishi kerak. Shuningdek, shaxs bunday 

harakatlar oqibatida oʼziga yetkazilgan zararlar va maʼnaviy ziyonning oʻrnini qoplashni talab 

qilishga haqlidir. Shuningdek, amaliyotda sud qarorlarining ijro etilmasligining oldini olish 

maqsadida, sudning hal qiluv qarorini bajarmaganligi uchun sud tomonidan jarima belgilanishi 

mumkin [4]. Aybdorga nisbatan qoʼllanilgan jarima uni oʼz majburiyatidan ozod etmaydi. 

Koʼplab xorijiy davlatlarda bu masala turlicha tartibga solinadi. Masalan, Italiya davlatida 

ogʼirlashtiruvchi holatlarni hisobga olmaganda, haqorat qilish 2016-yildan beri jinoyat 

hisoblanmaydi va fuqarolik huquqi bilan tartibga solinadi.  

Shaxs shaʼni va qadr-qimmati kamsitilishi holatlari esa maʼmuriy javobgarlikni keltirib 

chiqaradi. Yaʼni, Oʼzbekiston Respublikasining Maʼmuriy javobgarlik toʼgʼrisidagi Kodeksning 

41-moddasi “Haqorat qilish“ deb nomlanib, haqorat qilish, yaʼni shaxsning shaʼni va qadr-

qimmatini boshqa shaxslar tomonidan qasddan kamsitilishi maʼmuriy javobgarlikka sabab 

boʼladi va bunday harakatlarni amalga oshirgan shaxslarga bazaviy hisoblash miqdorining 

yigirma baravaridan qirq baravarigacha miqdorda jarima jazosi qoʼllaniladi [5]. Insonning 

shaʼni va qadr-qimmatini kamsitish – bu insonni haqorat qilish, unga nisbatan hurmatsizlik 

qilish, uni jamiyatda obroʻsizlantirishga urinish kabi harakatlarda oʼz ifodasini topadi. Misol 

tariqasida rahbarning oʼz xodimini hammaning oldida ochiqdan-ochiq yerga urishi, axloqsiz 

soʼzlar aytishi, obroʼsizlantirishi, yoxud oʼqituvchining oʼquvchisiga boshqalar oldida yomon 

soʼzlar bilan haqorat qilishi kabilarni keltirishimiz mumkin. 

Huquqshunos olim M.H.Rustambaev haqorat tushunchasiga quyidagicha taʼrif bergan, 

yaʼni, haqorat — bu jabrlanuvchi shaxsning shaʼni va qadr-qimmatini, uning obroʼsini yerga 

urilishi, shaxsning maʼnaviy dunyosini boshqalarning nazarida oyoq osti qilinishi.Qoʼshimcha 

sifatida shuni taʼkidlab oʼtishimiz lozim, haqorat qilish jinoyati shaxsning shaʼni va qadr-

qimmatini tahqirlash orqali sodir etiladi. Tahqirlash deganda – shaxsga nisbatan salbiy baho 

bildirilishi tushuniladi va shaʼnning tarkibi uchun bu baholarning yolgʻon yoki rostligi 

ahamiyatsiz [6;162.]. 

Haqorat qilish, yaʼni shaxsning shaʼni va qadr-qimmatini beodoblik bilan qasddan 

tahqirlash, agar bunday harakatlar shaxsga maʼmuriy javobgarlik qoʻllanilganidan keyin ham 

sodir etilsa jinoiy javobgarlikni keltirib chiqaradi. Aybdorga quyidagi jazolardan biri 

tayinlanadi: 

 Jarima (bazaviy hisoblash miqdorining ikki yuz baravarigacha miqdorda) 

 Majburiy jamoat ishlari (ikki yuz qirq soatgacha) 

 Axloq tuzatish ishlari (bir yilgacha) 

Mazkur jinoyatning subyekti 16 yoshga toʼlgan, aqli raso, jismoniy shaxs boʼlib, u oldin 

bunday harakatlari uchun maʼmuriy javobgarlikka tortilgan boʼlishi lozim. Jinoyat subyektiv 

tomondan faqat qasddan yaʼni toʼgʼri qasd bilan sodir etiladi [7; 140.]. Bundan koʼrinib 

turibdiki, jinoyat ehtiyotsizlik oqibatida sodir etilishi mumkin emas. Chunki, aybdor shaxsning 

qadr-qimmatini tahqirlanayotganini biladi va uning huquqiy oqibatlariga koʼzi yetgan holda 

sodir etadi.  

Ushbu moddaning ikkinchi qismida nashr qilib chiqarish yoxud ommaviy axborot 

vositalari orqali haqorat qilish ogʼirlashtiruvchi holat sifatida belgilangan. Nashr qilish yoki 

boshqa usulda koʻpaytirilgan matnni tarqatish yoki ommaviy axborot vositalari orqali tarqatish 

deganda, shaxsning unga tegishli boʼlgan shaxsiy maʼlumotlarini har xil kitoblarda, gazeta va 

jurnallarda, yoki boshqacha usullarda, masalan radioda, televideniyeda, videoda, ijtimoiy 

tarmoqlarda namoyish etish orqali keng jamoatchilikka tarqatishni tushunish lozim. 

Yuqorida keltirib oʼtilgan harakatlar uchun, birinchi qism sanksiyalariga qaraganda 

koʼproq jazo muddati tayinlanadi. Chunki, mazkur harakatlar ijtimoiy jihatdan xavfli boʼlib, u 

shaxsga katta miqdorda maʼnaviy ziyon yetkazishi mumkin. Sababi, ommaviy axborot vositalari 

yoki nashr etish usullari orqali haqorat qilinganda faqat bir shaxs emas, koʼplab shaxslar bu 

harakatlardan xabardor boʼladi va bu jabrlanuvchi shaxsga ruhiy ziyon ham keltiradi. 

140-moddasi 3-qismida quyidagi ogʼirlashtiruvchi holatlar nazarda tutilgan: 

 Jabrlanuvchi shaxsning oʼz xizmat yoki fuqarolik burchini bajarish munosabati 

bilan bogʼliq holda haqorat qilish jinoyati sodir etilsa; 

 Xavfli retsidivist tomonidan yoki tuhmat qilganligi uchun avval sudlanib chiqqan 

shaxs tomonidan sodir etilsa. 

Xizmat vazifasini bajarish deganda, shaxsning har qanday korxonada, tashkilotda yoxud 

muassasada yuklatilgan xizmat vazifasini bajarayotgan har qanday faoliyatini tushunishimiz 

lozim. Fuqarolik burchini bajarish deganda, fuqaroning har qanday qonuniy faoliyatini, 

masalan oʻziga yuklatilgan jamoat ishlarini bajarishi, jamiyat yoki fuqarolarning manfaatlarini 

himoya qilishga qaratilgan harakatlarni amalga oshirishi, yaʼni qoidabuzarliklarning oldini 

olishi, jinoiy harakat haqida xabar berishi, guvohlik berishi kabi harakatlarni tushunishimiz 

lozim.  

Shaxs ilgari hukm etilgan jinoyatiga oʻxshash boʼlgan jinoyatni sodir etgan boʼlsa, Jinoyat 

Kodeksida alohida koʻrsatilgan hollarda esa, Maxsus qismning boshqa moddalari bilan ham 

hukm qilingan shaxs qasddan yangi jinoyat sodir etsa xavfli retsidivist deb topiladi.  

Shuningdek, Jinoyat Kodeksi 139-moddasida tuhmat haqida keltirilgan boʼlib, shaxs 

avval tuhmat jinoyati uchun javobgarlikka tortilganidan keyin haqorat qilish jinoyatini sodir 

etsa, 140-modda 3-qism “b“ bandi bilan javobgarlikka tortiladi. 

Mazkur moddaning uchinchi qismi “a“ bandi uchun va “b“ bandida nazarda tutilgan 

xavfli retsidivist deb topilgan shaxs tomonidan yoki ilgari tuhmat jinoyatini sodir etganligi 

uchun javobgarlikka tortilgan shaxs tomonidan sodir etilgan boʼlsa aybdorlarga bazaviy 

hisoblash miqdorining toʻrt yuz baravaridan olti yuz baravarigacha boʼlgan miqdorda jarima 

yoki ikki yildan uch yilgacha axloq tuzatish ishlari yoxud bir yilgacha ozodlikni cheklash jazolari 

tayinlanishi mumkin.  

Bir qator xorijiy davlatlarda ham haqorat qilish jinoyat hisoblanadi. Masalan Ispaniya 

Jinoyat Kodeksini koʼrib chiqadigan boʼlsak, 208-moddasi “Haqorat“ deb nomlangan. Unga 

muvofiq, boshqa shaxsning shaʼniga, qadr-qimmatiga tajovuz qiluvchi harakatlar, shuningdek, 

shaʼni va obroʼsiga putur yetkazuvchi har qanday qilmish haqorat deb hisoblanadi [8] va 

ijtimoiy xavflilik darajasiga qarab fuqarolik-huquqiy yoki jinoiy-huquqiy javobgarlikni keltirib 

chiqaradi. Mazkur harakatlarni jinoyat deb topishimiz uchun ushbu qilmish ogʼir oqibatlarga 

olib kelishi lozim. Agarda hech qanday salbiy oqibatlarga olib kelmasa fuqarolik huquqi 

normalari bilan koʼrib chiqiladi. Haqorat jinoyat deb hisoblangan taqdirda, haqorat qilgan 

shaxsga jarima yoki qamoq jazosi tayinlanadi. Qilmish koʻpchilik oldida, ijtimoiy tarmoqlar 

yoxud ommaviy axborot vositalari orqali sodir etilgan boʻlsa ogʻirroq jazo choralari qoʻllaniladi. 

Eng diqqatga sazovor jihati, jabrlanuvchining shikoyat arizasini berish uchun roziligi boʻlmasa, 

ish koʻrib chiqilmaydi. Aybdor shaxsga jazo tayinlanganda Ispaniyada-jarima yoxud qamoq 

jazosi, Oʻzbekiston Respublikasida esa Ispaniyaga qaraganda koʻproq jazo turlari qoʻllaniladi. 

Masalan: jarima, majburiy jamoat ishlari, axloq tuzatish ishlari, ozodlikni cheklash kabi turlari 

tayinlanadi. 

Shuningdek, Fransiyada ham haqorat qilish jinoyati mavjud boʻlib, lekin bu jinoyat 

Jinoyat Kodeksi bilan emas, 1881-yilda qabul qilingan Matbuot qonuni bilan tartibga solinadi. 

Yaʼni, haqorat qilish jinoyati haqidagi asosiy normativ-huquqiy hujjat Matbuot Qonuni 

hisoblanadi. Ushbu qonunning 29-moddasida jamoat oldida haqorat qilish jinoyati oʻz ifodasini 

topgan boʻlib, qonunni buzgan shaxslarga ushbu moddada koʻrsatilgan jazolar tayinlanadi. 

Agarda bunday qilmish ogʻirlashtiruvchi holatlarda sodir etilsa, masalan davlat xizmatchi 

shaxslariga nisbatan amalga oshirilgan boʻlsa, jamoat tartibini buzgan hollarda Jinoyat Kodeksi 

433-5-moddasi bilan kvalifikatsiya qilinadi [9]. Kodeksning 621-1-moddasi ham haqorat qilish 

jinoyatiga bagʻishlangan. Fransiya va Oʻzbekistonda haqorat qilish jinoyatlari tushunchasi bir 

maʼnoda qoʻllanilsa ham, Fransiyada faqat ogʻirlashtiruvchi holatlardagina Jinoyat Kodeksi 

bilan tartibga solinadi. 

Germaniya davlatida ham shaxs shaʼni va qadr-qimmatini haqorat qilish jinoiy qilmish 

hisoblanadi. Xususan, Germaniya Jinoyat kodeksining 185-moddasida (Beleidigung) haqorat 

qilish jinoyat sifatida belgilangan. Shaxs shaʼni va qadr-qimmatini haqorat qilganlik uchun — 

bir yilgacha ozodlikdan mahrum qilish yoki jarima jazosining biri tayinlanishi mumkin. Haqorat 

qilishning ommaviy ravishda, yaʼni yigʻilishda, kontent tarqatish tufayli yoki hujum usulida 

sodir etilishi jazoni ogʻirlashtiruvchi holat hisoblanib, aybdorlarga nisbatan ikki yilgacha 

qamoq jazosi yoki jarima jazosi qoʻllaniladi [10]. Germaniya tajribasidan shuni koʻrish 

mumkinki, u Oʻzbekiston qonunchiligi bilan koʻplab oʻxshashliklarga ega boʻlishi bilan birga 

ayrim farqli taraflarga ham egadir. Germaniyada shaxsni jinoiy javobgarlikka tortish uchun 

unga ilgari maʼmuriy jazo qoʻllanilgan boʻlishi shart emas. Shuningdek, haqorat qilish shaxsning 

nafaqat huquqlarini, balki ruhiy holatiga ham salbiy taʼsir koʻrsatuvchi ijtimoiy xavfli 

qilmishligidan kelib chiqib, uni sodir etgan shaxslarga qatʼiy jazo choralari, xususan, ozodlikdan 

mahrum qilish jazosi tayinlanishi mumkinligi ham belgilangan. 

Yuqorida keltirilgan davlatlarning tajribasini oʻrganishimiz davomida, milliy 

qonunchiligimiz bilan oʻxshashliklari va farqlarini koʻrib chiqishimiz tabiiy. Italiya, Ispaniya 

davlatlarida haqorat qilish harakatlari amalga oshirilganda ogʻir oqibatlar yuzaga kelgan 

taqdirdagina jinoiy javobgarlik normalari qoʻllaniladi. Agar bunday oqibatlar kelib chiqmasa 

fuqarolik huquqi qoidalari bilan koʻrib chiqiladi va tartibga solinadi. Fransiya davlatida esa 

haqorat qilish Jinoyat Kodeksi bilan emas, alohida qonun yaʼni Matbuot Qonuni bilan koʻrib 

chiqiladi. 

Yuqoridagilarga xulosa qilib shuni aytishimiz mumkin, inson huquq va erkinliklari, 

shaʼni va qadr-qimmati eng oliy qadriyatdir va uni taʼminlash, muhofaza qilish davlat 

tomonidan amalga oshiriladi. Har doim shaxsning shaʼni va qadr-qimmati yuqori darajaga 

qoʻyiladi va bu qoida faqat Oʻzbekiston Respublikasida emas, xalqaro miqyosdagi davlatlar 

tomonidan ham tan olinadi. Shaxsning shaʼni va qadr-qimmatiga putur yetkazish, uni kamsitish 

yoxud tahqirlash harakatlari sodir etilgan taqdirda fuqarolik, maʼmuriy yoki jinoiy-huquqiy 

javobgarlikni keltirib chiqaradi. Xorijiy davlatlar bilan mazkur jinoyat tahlil qilish natijasidan 

haqorat qilish jinoyat hisoblanmasligi va fuqarolik huquqi normalari bilan tartibga solinishini 

koʻrishimiz mumkin. Shuni unutmasligimiz lozim, inson shaʼni va qadr-qimmati hamma 

narsadan ustundir. 

